
ÁRSSKÝRSLA STJÓRNAR SÍM 2020-2021  
verður lesin að hluta til upp samkvæmt venju  
 

STJÓRN SÍM FRÁ SÍÐASTA AÐALFUNDI 22.JÚNÍ 2020    
Anna Eyjólfsdóttir, formaður, Hlynur Helgason, varaformaður, meðstjórnendur voru Rúrí og Freyja Eilíf, sem tók sæti Huldu Rósar þegar hún hætti snemma á tímabilinu, ritari var Starkaður  
  

Á síðasta starfsári voru haldnir 12 stjórnarfundir, 3 sambandsráðsfundir og 3 félagsfundir.  
   
STARFSÁRIÐ  2020-2021   
Eftir að hafa verið án skrifstofustjóra í nokkra mánuði var nýr skrifstofustjóri ráðin hjá SÍM,  Hún heiti Ásgerður Júlíusdóttir, og er list- og menningar-fræðingur. 
Ásgerður hefur góða reynslu af : 
verkefnastjórnun menningartengdra verkefna og hún hefur góða innsýn í málefni SÍM.  
 

Félagsmenn SÍM eru í dag alls 945 og hefur þeim fjölgað um 70 frá síðasta aðalfundi. 
  
 
MEGINVERKEFNI STJÓRNAR SÍM ER:   
Að fara með stjórn sambandsins milli aðalfunda 
að gæta hagsmuna og réttar myndlistarmanna,   
að vera málsvari þeirra og samningsaðili,   
að efla starfsumhverfi þeirra og starfsgrundvöll  
að vinna að bættum kjörum myndlistarmanna 
 

Starfsár SÍM árið 2020-2021 hefur litast mjög af COVID heimsfaraldrinum og áhrifum hans á samfélagið.  
 

Samkomutakmarkanir hafa svo gott sem lamað allt sýningarhald á síðasta ári. Það segir sig sjálft að þetta hefur haft gríðarleg áhrif á allt starf myndlistarmanna og afkomu þeirra.  
SÍM hefur á undanförnum mánuðum lagt höfuðáherslu á að sporna gegn neikvæðum áhrifum Covid á afkomu sjálfstætt starfandi félagsmanna. Það má segja að allt síðasta ár hafi starf skrifstofu og stjórnar snúist að mestu leiti að því að ná fram auknum fjárframlögum til þeirra sjóða sem myndlistarmenn geta sótt til.  
 

FUNDIR STJÓRNAR SÍM: Stjórnin hefur fundað mánaðarlega (12 fundir) og stundum oftar, og hafa flestir stjórnarfundir farið fram á Zoom vegna samkomutakmarkana. Stjórnarmenn hafa einnig fundað með ýmsum aðilum sem tengjast starfi myndlistarmanna, og þá oft á fjarfundum, innanlands og erlendis.  
 

ÞRÍR SAMBANDSRÁÐSFUNDIR hafa verið haldnir á starfsárinu (þ.e. formönnum fagfélaga innan SÍM) og hafa þeir verið mjög gagnlegir til að auka upplýsingaflæði milli stjórnar SÍM og aðildarfélaganna. 
 

ÞRÍR FÉLAGSFUNDIR hafa verið haldnir á árinu þrátt fyrir Covid, sá fyrsti með norðanmönnum var haldinn í Listasafninu á Akureyri 30. júní 2020. Fundurinn fjallaði um starf listamanna á landsbyggðinni og almenn málefni er varða SÍM, fundinn sóttu 12 listamenn.  
 

Annar fundurinn var haldinn á Korpúlfsstöðum 11. mars s.l. og var sérstaklega ætlaður félagsmönnum SÍM af erlendum uppruna sem eru nú ríflega 80 talsins. Þessum fundi var ætlað að kanna viðhorf þessara félagsmanna og væntingar þeirra til SÍM en þessi hópur hefur ekki verið mjög sýnilegur á almennum fundum SÍM. Á fundinum var sagt frá alþjóða degi myndlistar, World Art Day, sem haldinn15. apríl ár hvert. 24 félagsmenn sóttu fundinn.  
 

Fram kom ósk um að meira fréttatengt efni SÍM væri aðgengilegt á ensku, í framhaldinu tóku nokkrir nokkrir félagsmenn sig saman og hafa í samstarfi við Martynas Petreikis stofnað Instagram síðu í tengslum við SÍM sem þeirra þátttöku í World Art Day 2021.  
 

Þriðji fundurinn var haldinn 12. maí 2021 vegna áskorunar liðlega 30 félagsmanna um að ræða leigu vinnustofa SÍM. Á fundinn sem var fjarfundur mættu 6 félagsmenn auk stjórnar SÍM og framkvæmdarstjóra. Fundurinn fjallaði um óánægju örfárra félagsmanna vegna 9 ára hámarks á samfelldum leigutíma vinnustofa SÍM (þ.e. samanlagt í hverju vinnustofuhúsi). Þrjár tillögur voru settar fram til ályktunar og voru tvær fyrstu tillögurnar felldar með hreinum meirihluta en þriðja tillagan samþykkt og verður sú tillaga til umfjöllunar undir önnur mál á aðalfundinum 
 

Stjórn SÍM fyrirhugaði að boða til félagsfundar um ýmis málefni listasafna, þar sem skoðað væri bæði hvernig fagleg aðkoma félagsins að starfi og stjórnun þeirra væri háttað nú og hvernig við viljum að hún ætti að vera. Þar horfum við meðal annars til þess hvort SÍM ætti ekki að geta skipað fulltrúa í safnráð eða listráð safnanna. 
 

Fyrir aðalfundinn nú þann 29. maí heldur SÍM í samstarfi við Myndstef málþing um höfundarréttarmál.  
 

 

 

HÚSNÆÐISMÁL ÍSLENSKRAR GRAFÍKUR.  Margir fundir hafa verið haldnir með forsvarsmönnum borgarinnar ásamt stjórn Íslenskrar Grafík vegna uppsagnar á samningi um leigu Íslenskrar Grafík á húsnæði í Hafnarhúsinu frá því 2019. Að öllum líkindum hefur verið fundin lausn á málinu og eigum við von á svari innan nokkurra vikna.  
Líklega fær félagið að vera áfram í Tryggvagötunni en eftir uppsögn á húsnæðinu hófust vangaveltur um hvað ætti að gera og bauð SÍM þeim aðstöðu Korpúlfsstöðum sem var ekki besti kosturinn fyrir þau en úr vöndu var að ráða í október 2019 hófust viðræður við Sif Gunnarsdóttir og Örnu Schram hjá Reykjavíkurborg ásamt stjórn félagsins og formanni SÍM um vanda félagsins en eftir miklar umræður og marga fundi sjáum við vonandi fyrir, farsælan endi á þrautargöngu félagsins því nú á árinu 2021 vonumst við til að Íslensk Grafík fái að vera áfram í Tryggvagötunni  
 

VINNUSTOFUR SÍM  
Eftirspurn eftir vinnustofum SÍM hefur aukist jafnt og þétt. 
Á starfsárinu hafa tvö ný vinnustofuhús verið tekin í notkun.  Héðinsgata 1, Reykjavík, en þar eru 10 vinnustofur og 5 geymslur og Auðbrekka 2, Kópavogi, en þar eru 15 vinnustofur og 3 geymslur.  Þá eru vinnustofuhúsin orðin átta, fjögur í Reykjavík, þrjú í Kópavogi og eitt í Garðabæ. Í þessum átta vinnustofuhúsum eru rúmlega 200 félagsmenn með vinnuaðstöðu. 
  
Miklar breytingar hafa verið á vinnustofum SÍM á tímabilinu, en núna lok maí 2021, lýkur þriggja ára samningstímabili á Seljavegi og á Korpúlfsstöðum. Samkvæmt reglum um vinnustofurnar er ekki heimilt að leigja vinnustofur í sama vinnustofuhúsi meira en þrisvar sinnum þrjú ár eða samtals í níu ár og þar af leiðandi urðu nokkrir aðilar að rýms stofurnar til að koma nýjum myndlistarmönnum að í húsunum. SÍM framleigir vinnustofur til félagsmanna í 8 vinnustofuhúsum sem eru staðsett víðsvegar um höfuðborgarsvæðið. Í vinnustofuhúsum SÍM eru verkstæði og sýningarsvæði. Tvö ný vinnustofuhús hafa verið tekin í notkun á árinu, á Héðinsgötu 1 og Auðbrekku 2 í Kópavogi. Þá eru vinnustofuhúsin í Auðbrekku orðin þrjú, fjögur í Reykjavík á Seljavegi, Hólmaslóð, Héðinsgötu og á Korpúlfsstöðum og eitt í Lyngási í Garðabæ. Fagfélögin sem hafa aðsetur á Korpúlfsstöðum eru Textilfélagið, Leirlistarfélagið og Félag íslenskra fagljósmyndara (FÍL),  Hlöðuloftið er sýningarsalur SÍM.  
 

Hingað til hefur skrifstofa SÍM séð um rekstur vinnustofuhúsa og gestavinnusstofa SÍM, en nú hefur verið ákveðið að aðskilja rekstur vinnustofa og gestavinnustofa SÍM frá öðrum rekstri SÍM og er það gert til hagræðingar og einnig til að hafa betri yfirsýn yfir hvora rekstrareininguna fyrir sig.  
 

Stofnað hefur verið Rekstrarfélag SÍM sem mun hér eftir sjá um rekstur á öllu húsnæði sem SÍM hefur yfir að ráða þ.e. öllum vinnustofuhúsunum ásamt Hafnarstræti 16. 
Þannig að fjárhagsleg umsýsla skrifstofu SÍM verður héðan af aðskilin frá fjárhagslegri umsýslu vinnustofuhúsnæðis SÍM. 
 

Rekstrarfélag SÍM stefnir að því að halda áfram að bjóða upp á fjölbreyttar vinnustofur (og geymslur) fyrir félagsmenn. 
 

 

GESTAVINNUSTOFA SÍM Í BERLÍN. 
Vegna Covid 19 höfum við ekki getað notað gestavinnustofuna í Berlin árið 2020.  Einhverjar bókanir hafa komið inn fyrir haustið, en tíminn verður að leiða í ljós hvort hægt sé að ferðast til Berlínar.   
 

SÍM RESIDENCY REYKJAVÍK– GESTAVINNUSTOFUPRÓGRAMM SÍM. 
Verkefnastjóri SIM-Residency er Martynas Petreikis myndlistarmaður frá Litháen. Martynas hefur lagt mikinn metnað í starfið og hefur bryddað upp á mörgum nýjungum sem vakið hafa  athygli erlendis meðal farandlistamanna og aukið hróður SÍM-Residency og Reykjavikurborgar 
Á síðasta ári varð starfsemin fyrir miklum búsifjum af völdum Covid 19 þegar hömlur voru settar á komu ferðamanna til landsins. Þrátt fyrir miklar afbókanir hefur tekist að halda starfseminni gangandi og er SIM-Residency eina gestavinnustofan í Skandinavíu sem var opin á síðasta ári. Sem betur fer hefur ástandið farið batnandi í samræmi við afléttingar ferðabanns og erum við bjartsýn á framhaldið. Ellefu gestavinnustofur eru á Seljavegi og þrjár á Korpúlfsstöðum, en fjórar munu bætast við þær í sumar vegna endurskipulagningar á Korpúlfsstöðum 
 

Martynas og Marcel Tarelkin, þýskur listamaður, sem hefur dvalið á Seljavegi í nokkra mánuði, unnu nýja heimasíðu fyrir SIM - Residency árið 2020. Nýja heimasíðan hefur reynst góður gluggi út á við og veitir gestalistamönnunum góðar upplýsingar og góða innsýn inn í listalífið í Reykjavík. Í tengslum við gestavinnustofu-prógrammið eru haldin „Artist Talk“ og samsýning í SÍM salnum í lok hvers mánaðar. Frá stofnun SÍM Residency hefur SIM tekið á móti hátt í 3.500 listamönnum, víðsvegar að úr heiminum til dvalar í Reykjavík. Við getum verið stolt af gestavinnustofu prógramminu sem Ingibjörg, framkvæmdastjóri SÍM, stofnaði fyrir 19 árum síðan.   
 

SIM-Residency. Mikið var um afbókanir, en gestavinnustofurnar sem alltaf voru fullnýttar árið um kring, voru hálftómar á árinu.  Samt var met á  þátttöku myndlistarmanna víða að úr heiminum, ef miðað er við stöðuna sem upp var í öðrum gestavinnustofum hér heima og erlendis.     
SÍM er með vinnustofuskipti við Finnland, Frakkland og Þýskaland.  
 

NÝ VEFSÍÐA SÍM  
Marchel Tarelkin, var einnig fenginn til að hanna nýja heimasíðu fyrir SÍM og hefur skrifstofan og Martynas unnið með honum að gerð hennar, en stjórnin hefur lagt línurnar.   
Hönnun síðunnar miðar öll að því að hún hafi nútímalegt, einfalt og þægilegt viðmót og veiti allar helstu upplýsingar sem þörf er á. Ásgerður Júlíusdóttir skrifstofustjóri hefur undanfarið unnið við að setja upplýsingar inn á síðuna, og verður því starfi haldið áfram næstu vikurnar. 
Stefnt er að því að kynna nýju heimasíðuna fyrir félagsmönnum með haustinu.  
  
MÓTUN MENNINGARSTEFNU á Íslandi, endurskipulagning og Stofnun Myndlistarstofu  
Fyrir áeggjan Myndlistarráðs, þar sem SÍM á tvo fulltrúa, setti Mennta- og menningarmálaráðherra á fót starfshóp um að móta formlega myndlistarstefnu ríkisins. Vinnan við stefnumótunina hefur gengið vel í vetur og verður hún kynnt í samráðsgátt stjórnvalda fljótlega eftir mánaðamót. Með stefnunni er ætlunin að efla og styrkja til muna starfsvettvang myndlistar á Íslandi. Þar vegur þyngst stofnun Myndlistarstofu. Hún kemur til með að byggja á Kynningarmiðstöð íslenskrar myndlistar en fá til muna aukin verkefni í tengslum við kynningu og þjónustu við myndlist innanlands. Samhliða þessu eru aðgerðir sem miða að því að efla hlut myndlistar í menntakerfinu, aðgerðir til að einfalda og efla skattakjör í myndlistarheiminum, endurskipulagning og efling Listskreytingasjóðs og aðgerðir til að efla þekkingu á myndlist og myndlistarstarfsemi innanlands á meðal þess sem myndlistarstefna kemur til með að taka á. Öllum aðgerðum fylgir skuldbinding um fjármagn til að tryggja að þær verði að veruleika. 
 

 

BARÁTTA FYRIR AUKNUM FRAMLÖGUM RÍKISINS í starfslaunasjóð myndlistar og í Myndlistarsjóð má rekja til samstarfs okkar og BÍL vegna starfslauna og listasjóða sem við settum af stað árið 2018. Kannanir meðal félagsmanna sem við stóðum fyrir á síðasta ári skilað mikilvægum upplýsingum sem hafa verið afar gagnlegar í þessari baráttu. 
Kynning okkar á högum myndlistarmanna fyrir Menningarmálaráðuneytinu og Reykjavíkurborg og krafa um aukin framlög til myndlistar og annara listgreina í kjölfar Covid jók á skilning þeirra sem hafa með styrki að gera og sést það best á viðbótum og aukningu á fjármagni til listamanna og listgreinanna. 
Í framhaldinu er verið að leggja drög að ítarlegra rannsóknarstarfi á framlagi lista og skapandi greina. Margir aðilar leggjast á eitt við verkefnið: GAGNÍS og Félagsvísindastofnun Háskóla Íslands, ásamt Háskólanum á Akureyri og Háskólanum í Reykjavík hafa sótt um í innviðasjóð til uppbyggingar rannsóknarinnviða til þess að þróa gagnasöfnun og “vélbúnað” Rannsóknar Seturs skapandi greina. 
Samhliða þessu er Bifröst, með stuðningi BÍL, listamiðstöðvunum og LHÍ að sækja til Mennta og Menningarmálaráðuneytis um stuðning við stofnun rannsóknar Seturs og hefur Anna Hildur Hildibrandsdóttir sent erindi og beiðni þessa efnis inn til ráðherra fyrir hönd þeirra. 
 

 

KANNANIR SÍM 
SÍM sendi út þrjár kannanir en úrvinnslu þeirra er enn ólokið. Bandalag Háskólamanna BHM ætlar að liðsinnt okkur og að því loknu verður send út enn ein könnunin. Þessar kannanir eru gríðarlega mikilvægt verkfæri. Einn hluti niðurstaða úr þriðju könnun, sneri að sýningarhaldi og efnahagslegu framlagi myndlistarmanna á Íslandi. Skoðað var m.a. framlag myndlistarmanna með sýningarhaldi, birtingum um list þeirra í fagtímaritum, dagblöðum, tímaritum, sjónvarpi o.s.frv. Hver er verðmiði þessara þátta? Samkvæmt könnuninni var heildarsýningarþátttaka árið 2019-20 innanlands 1721 sýning á ári hjá félagsmönnum SÍM, en erlendis 1084. Hvern virkan dag ársins voru því 3-4 listamenn að opna sýningu erlendis. Birtingar erlendis voru 1344 á ári en birtingar hérlendis voru ekki teknar með í dæmið því talan var einfaldlega of há. Þegar settur var lágmarks verðmiði á framlag myndlistarmanna vegna sýninga, innanlands og utan, og birtinga í erlendum miðlum, fékkst heildartalan 1,3 milljarður. Til samanburðar voru samanlögð starfslaun myndlistar í janúar 2020 kr. 177 milljónir. Þessar tölur sýna svart á hvítu að gróusögurnar um að listamenn  séu afætur, á framfæri þjóðarinnar, eiga ekki við rök að styðjast, heldur þver öfugt höfum við styrkt þjóðina með ríkulegu framlagi okkar til menningar og samfélagsins. 
 

BORGUM LISTAMÖNNUM  
Formaður og varaformaður fóru á fund Guðbrandar Benediktsson safnstjóra sameinaðra safna Reykjavíkurborgar ( Minjasafn Reykjavíkur, Ljósmyndasafn Reykjavíkur, Viðey og Víkin Sjóminjasafn) og Sigrúnar Kristjánsdóttur, til að kanna möguleika á að gera samninga um að borga listamönnum. Ákveðið var að við skrifuðum bréf og að þau leggðu það fyrir sína yfirmenn. Bréfið var skrifað en við bíðum svars.  
 

ÁFORMAÐUR NIÐURSKURÐUR

SÍM mótmælti áformum um niðurskurð Norrænu ráðherranefndarinnar til menningarmála og lista.  
Stjórnin ritaði bréf til að mótmæla fyrirhuguðum niðurskurði á framlögum Norrænu ráðherranefndarinnar til lista og menningar. Bréfið var sent Norrænu ráherranefndinni, en einnig Menningarmálaráðuneyti-, Utanríkisráðuneyti- og Félagmálaráðuneyti Íslands. Enn fremur sendi SÍM áskorun til systursamtaka SÍM á hinum Norðurlöndunum um að bregðast við og beita þrýstingi.  
 

BANDALAG ÍSLENSKRA LISTAMANNA BÍL fundaði 11 sinnum á árinu þar sem rædd voru sameiginleg málefni.  
Eitt helsta viðfangsefni BÍL síðasta ár hefur verið að beita sér fyrir auknum fjárveitingum til listasjóðanna, og viðspyrnu-aðgerðum opinberra aðila vegna fjárhagslegra áhrifa Covid 19 á listastéttina. BÍL hefur undanfarin misseri átt í viðræðum við Menningarmálaráðuneytið um endurskoðun á starfsumhverfi listgreinanna og endurbætur. 
Meðal annara mála nýverið voru ræddar hugmyndir um að leggja drög að sameiginlegum siðareglum aðildarfélaga BÍL. 
 

RÁÐAMENN Í OPINBERA GEIRANUM, SAMSKIPTI OG UPPLÝSING  
SÍM og fulltrúum ríkis og borgar hefur verið boðið á fundi til að ræða samstarf þeirra á milli, fundirnir hafa ýmist verið haldnir í Hafnarstræti (SÍM húsinu),á Korpúlfsstöðum eða hjá viðkomandi aðilum en þeir sem við höfum fundað með á árinu frá Reykjavíkurborg eru Dagur B. Eggertsson, Hjálmar Sveinsson, Arna Schram og Sif Gunnarsdóttur umræðan var um húsnæði borgarinnar og þá ósk SÍM að Korpúlfsstaðir verði viðurkenndir og studdir af borginni sem Listamiðstöð í Grafarvogi. 
SÍM hefur átt í viðræðum við fulltrúa Menntamálaráðuneytisins um hækkun rekstrarstyrks til SÍM og hækkun á framlagi ráðuneytisins til viðburða á vegum SÍM. Samráðsfundur vegna Menntastefnu Menntamálaráðuneytisins var haldinn í febrúar s.l.  
 

RÁÐGJAFAR- OG EFTIRLITSHLUTVERK SÍM  
Fundir hafa verið haldnir með fagaðilum, og stjórn SÍM hefur sent frá sér ályktanir og fréttatilkynningar varðandi ýmis mál: 
 

Fulltrúar stjórnar SÍM og framkvæmdastjóri hafa fundað með fulltrúum Menningarmálaráðuneytisins um hagsmuna- og réttindamál myndlistarmanna, sem og um mótun nýrrar menningarstefnu. Fundað var einnig með forstjóra Fasteigna ríkisins vegna leigusamnings um Seljaveg. 
 

Enn fremur höfum við verið í sambandi við fulltrúa Reykjavíkurborgar, varðandi húsnæðið sem SÍM leigir á Korpúlfsstöðum og áform um veigamiklar endurbætur á því. En þær eru forsenda þess að hægt verði að stofna formlega “Myndlistarmiðstöð Austan Elliðaáa” á Korpúlfsstöðum með góðu sýningarrými á Hlöðuloftinu. 
 

LISTASÖFN Á ÍSLANDI 
SÍM sendi bréf til listasafna landsins þar sem óskað var eftir að betur væri gætt að upplýsingagjöf til listamanna um sýningar á verkum þeirra á vegum viðkomandi safna. Jafnframt var óskað eftir að upplýsingar um nöfn allra listamanna sem ættu verk á sýningum safnanna komi ávalt fram á vefsíðum þeirra, en talsverður misbrestur hefur verið á hvoru tveggja. 
 

GERÐARSAFN 
Fundur með Ármanni Kr. Ólafssyni, Bæjarstjóra Kópavogs Pálma Þór Mássyni ritara 
Stjórn SÍM fundaði með Bæjarstjóra og lögmanni Kópavogs vegna málefnis Listasafns Kópavogs, Gerðarsafns og afsagnar forstöðumanns þess Jónu Hlífar Halldórsdóttur og annara úr safninu. Það fannst engin flötur fá fundinum til að ná sáttum. 
Fundurinn varð hins vegar til þess að safnið hefur óskað eftir tilnefningum frá SÍM í nefndir og ráð.  
Auglýst verður staða safnstjóra Listasafns Kópavogs Gerðarsafn í sumar. 
 

SAFNARÁÐ 
Anna, Hlynur og Rúrí áttu einnig fund með Ólafi Kvaran þáverandi formann Safnaráðs um aðkomu Safnaráðs að málefnum Listasafns Kópavogs - Gerðarsafns. Fulltrúar SÍM lögðu fram tillögur um hvaða ráðstöfunum SÍM þætti viðeigandi að grípa til en höfum engar fregnir af því hvort tillit hafi verið tekið þeirra ábendinga. 
 
Vilhjálmur Bjarnason núverandi formaður Safnaráðs kom til fundar við stjórn SÍM í vor. Honum voru kynntar áherslur SÍM varðandi það vandamál að við fæst söfn landsins eru starfandi safnráð (fagráð) en slíkt brýtur í bága við reglur ICOM - Alþjóðaráð safna, hann var spurður um hvort niðurstöður af fundi SÍM með Ólafi hafi komið inná hans borð en svo var ekki. 
 

FUNDUR MEÐ FORSTÖÐUMANNI HAFNARBORGAR 
Anna, Hlynur og Rúrí sem fulltrúar stjórnar SÍM funduðu 24. maí s.l.  2021 með nýjum forstöðumanni Hafnarborgar, menningarmiðstöðvar Hafnarfjarðar, Aldísi Arnardóttur um málefni safna og mikilvægi safnráðs/fagráðs þar sem væri fulltrúi myndlistarmanna tilnefndur af stjórn SÍM. Einnig var rætt um tjáningarfrelsi myndlistarmanna. 
 

ÁSKORUN VEGNA MÁLS PÁLS Á HÚSAFELLI. 
12. sept. 2020 sendi stjórn SÍM áskorun til Stjórnar Borgarbyggðar, ásamt því að senda út Fréttatilkynningu vegna fyrirhugaðs niðurrifs á nýreistri safnbyggingu yfir legsteinasafn á Húsafelli.  
Samband íslenskra myndlistarmanna vill vekja athygli á því að Héraðsdómur Vesturlands hefur dæmt Pál Guðmundsson á Húsafelli til að fjarlægja byggingu af lóð sinni, en húsið hefur verið í smíðum á síðustu árum. 
 

LISTSKREYTINGASJÓÐUR  
Dorothee Kirch var formaður Listskreytingasjóðs frá byrjun ársins 2020 þar til 1. maí s.l., en þá tók Marcos Zotes við formennsku sjóðsins.  Stjórn sjóðsins hefur tekið að sér nokkur verkefni á árinu, en aðallega verið að vinna að framtíðar fyrirkomulagi Listskreytingasjóðs. Þess má geta að umsjón með Listskreytingasjóði hefur verið í höndum framkvæmdastjóra SÍM undanfarin 20 ár og hefur hún séð um allar framkvæmdir og styrki sjóðsins.  
  
SJÓÐIR SEM VEITA STYRKI TIL MYNDLISTARMANNA 
Tveir nýir sjóðir bættust í hóp þeirra sem fyrir voru en það var minningasjóður Gerðar Helgadóttur og stofnun Wilhelms Backmann.  Báðir sjóðirnir eru vistaðir í Kópavogi.
 

Veittur var í fyrsta sinn styrkur að upphæð ein miljón króna úr minningasjóði um Gerði Helgadóttur, styrkinn hlaut Rósa Gísladóttir myndhöggvari 
 

Veitt var viðurkenning úr Sjóði RichardsSerra í tíunda sinn, og hlaut Steinunn Gunnlaugsdóttir viðurkenninguna.

 
Stofnun Wilhelms Beckmann.  Veitt var úr sjóðnum í fyrsta sinn og hlutu tveir myndlistarmenn styrk, þau Rannveig Jónsdottir og Fritz Hendrik IV, og hlutu þau 1,2 milljónir króna í styrk hvort.  
Veitt var úr styrktarsjóði Guðmundu Andrésdóttur árið 2020, og hlaut Kristín Helga Ríkharðsdóttir styrk að fjárhæð kr 1.000.000.-  
Anna Rún Tryggvadóttir hlaut viðurkenningu ársins 2021 úr Listasjóði Guðmundu S. Kristinsdóttur. (Erró) 
 

LISTASAFN ÍSLANDS. Stjórninni var boðið í heimsókn á Listasafn Íslands til að kynna sér starfsemi Höfuðsafns Íslands. Harpa Þórsdóttir kynnti starfsemina fyrir okkur bæði það sem vel er gert og það sem betur má gera, en það er helst að húsnæðið er of lítið þannig að geymslumál safnsins eru í óviðunandi ástandi og beðið er eftir því að húsnæði safnsins verði stækkað en enginn veit hversu löng sú bið verður. Starfsfólkið er að sinna þeim verkefnum sem þau komast yfir en líkt og víða annars staðar mætti bæta við fjármagni til Listasafnsins. Þetta var bæði heillandi og sjokkerandi heimsókn, en frábært framtak Hörpu að bjóða okkur og hún vill bjóða stjórn SÍM í heimsókn ár hvert til að við fylgjumst með framgangi mála hjá þeim.  
  
TILNEFNINGAR Í NEFNDIR og RÁÐ.   
SÍM tilnefndi fulltrúa sína í ýmsar nefndir og ráð, eins og kveðið er á um í lögum SÍM:    
 

Myndlistarráð 
Guðrún Erla Geirsdóttir og Hlynur Helgason 
 

Kynningarmiðstöð íslenskrar myndlistar KÍM   
Ásdís Spanó og Starkaður Sigurðarson.  Ásdís er einnig fulltrúi í fagnefnd   
 

Úthlutunarnefnd launasjóðs myndlistarmanna fyrir árið 2020.   
Aldís Arnardóttir, Ástríður Magnúsdóttir og Sindri Leifsson.    
 

Stjórn Myndstefs:     
Páll Haukur Björnsson og Logi Bjarnason   
 

Fulltrúaráð Myndstefs:     
Anna Eyjólfsdóttir, formaður SÍM.    
 

Listasafn Íslands – Innkaupanefnd  
Haraldur Jónsson  
 

Listasafn Reykjavíkur – Innkaupanefnd  
Leifur Ýmir Óskarsson  
 

Listskreytingasjóður ríkisins  
Guðrún Kristjánsdóttir og Páll Haukur Björnsson  
 

Muggur – úthlutunarnefnd 2021     
Andi Brunner, Una Margrét Árnadóttir og Undór Egill Jónsson  
 

Varamaður í Menningar-, íþrótta- og tómstundaráði Reykjavíkur:  
Anna Eyjólfsdóttir formaður SÍM (forseti BÍL er aðalmaður í ráðinu) 
 

Minningasjóður Gerðar Helgadóttur 
Svava Björnsdóttir fyrir hönd SÍM 
 

Serra sjóður 
Eygló Harðardóttir og Hekla Dögg Jónsdóttir, fyrir hönd SÍM og MHR 
 
Opin Samkeppni um Útilistaverk í Vesturbæ Reykjavíkur 
Samkeppnin var haldin í sumar og mikil óánægja varð meðal ákveðins hóps myndlistarmanna með niðurstöður dómnefndar, sem vali verk eftir Arkitekt og Rithöfund. 
Í kjölfarið ákvað stjórn Sím að endurskoða samkeppnisreglur SÍM, skilgreina betur störf og ábyrgð trúnaðarmanna og dómnefnda og útbúa handbók með leiðbeiningum fyrir þá sem sjá um samkeppnir og var Ingunn Fjóla Ingþórsdóttir fengin til að vinna undirbúningsvinnuna. Stjórn SÍM hefur lagt drög að skipun starfshóps um lokayfirferð nýju reglnanna og handbókarinnar. Hópurinn verður skipaður félagsmönnum SÍM fulltrúm frá  Framkvæmdarsýslu Ríkisins og  Reykjavíkurborg 
 

ARKIV.IS   
Eitt af markmiðum Arkiv.is áður UMM.is er skráning alhliða upplýsinga um verk og starfsferil íslenskra listamanna. Á fundi stjórnar með Hörpu Þórsdóttur forstöðumanni Listasafns Íslands spurðum við hvort safnið hefði hug á að taka að sér vörslu vefsíðunnar. Nýverið barst SÍM neikvætt svar við fyrirspurninni. Arkiv.is sem var sett upp árið 2017 hefur aldrei virkað eins og efni stóðu til, og hefur verið erfitt að uppfæra upplýsingar þar, en lagt var upp með að listamenn sæju sjálfir um að setja upplýsingar inn á vefinn. 
 

KÍM Samstarfið við Auði Jörundsdóttur hefur gengið vel og nokkrir fundir verið haldnir til að ræða málefni myndlistarmanna og samstarf SÍM og KÍM. Stakaður Sigurðarson á sæti í stjórn KÍM fyrir hönd SÍM hann segir stjórnarsamstarfið í KÍM hafa verið lærdómsríkt  
 

MYNDLISTARRÁÐ OG MYNDLISTARSJÓÐUR 
SíM skipar tvo fulltrúa i Myndlistarráð, Gerlu og Hlyn Helgason. Ráðið ber ábyrgð á úthlutun úr Myndlistarsjóði og sér jafnframt um veitingu Íslensku myndlistarverðlaunanna. 
Hlynur og Gerla hafa upplýst stjórn um þær breytingar sem hafa orðið á sjóðnum á síðasta ári. Umtalsverð aukning var á upphæð í sjóðinn, fjármagn til hans var aukið úr 53 í 96 milljónir, eða sem nemur 43 milljónum. 
Vonir standa til að sú upphæð haldist í sjóðnum eftir að aðgerðum vegna Covid-19 lýkur. Bætt staða sjóðsins hefur gert Myndlistarráði kleift að gefa aukið svigrúm til styrkveitinga; hámark styrkja hefur verið aukið úr tveimur milljónum í þrjár; nú getur sjóðurinn styrkt allt að 70 prósent af styrkhæfum kostnaði við verkefni í stað 50 prósenta; einnig er hægt að veita styrki vegna kaupa á tækjabúnaði til sýningarhalds, en áður var einungis hægt að styrkja leigu tækja. Búið er að taka upp nýjan og öruggari hugbúnað fyrir umsóknarferlið og Myndlistarráð vinnur að því að gera umsóknarferlið skýrara og einfaldara.  
 
MYNDLISTARRÁÐ STENDUR ÁFRAM FYRIR MYNDLISTARVERÐLAUNUM.  
Í ár voru Libia Castro og Ólafur Ólafsson valin myndlistarmenn ársins. Una Björg Magnúsdóttir hlaut hvatningarverðlaun ársins og Kristín Jónsdóttir frá Munkaþverá hlaut heiðursviðurkenningu fyrir framlag til myndlistar. Áformað er að efla verðlaunin enn frekar með veitingu viðurkenninga fyrir, annars vegar vegna „áhugaverðasta endur  innlitsins“, þar sem veitt yrði viðurkenning fyrir sýningu á eldri list, og fyrir „áhugaverðustu samsýninguna“.  
 

MÁNUÐUR MYNDLISTAR    
Mánuður Myndlistar var haldinn í október 2020 með heimsóknum listamanna í fáeina skóla en samkomutakmarkanir vegna Covid-19 hindruðu að hægt væri að fara í alla skóla sem óskuðu eftir kynningum. Verkefnið var undir stjórn Hildar Elísu Jónsdóttur myndlistarmanns þetta árið. Hún tók videóviðtöl við nokkra myndlistarmenn, sem er framhald af viðtals-verkefni Mánaðar Myndlistar sem hófst haustið 2016. 
Viðtölin eru aðgengileg á vefsíðu SÍM: Pistill og „Innlit í vinnustofu“ 
 

Samkomutakmarkanir vegna COVID 19 komu í veg fyrir að hægt væri að halda TORG 2020 Listamessu í Reykjavík, eins og til stóð.  
 

KANILL JÓLASÝNING SÍM  
SÍM bauðst að hafa afnot af húsnæði á Laugavegi 31 í stuttan tíma í desember til að vera með viðburð fyrir félagsmenn. Ákveðið var að skipuleggja „PopUp“ sölusýningu, og var auglýst eftir þátttakendum á vef SÍM. Sýning á verkum 66 félagsmanna stóð í tvær vikur og sala verka var með ágætum. Grímuklæddir gestir gerðu góðan róm að sýningunni. Kostnaður við sýninguna kom út á núlli, enginn gróði og ekkert tap. Þetta sýnir okkur að líklega er grundvöllur fyrir að halda stórar KANIL-jólasýningar í framtíðinni. 
 

HLÖÐULOFTIÐ sýningarsalur SÍM á Korpúlfsstöðum hefur verið notaður undir sýningar myndlistarmanna bæði einka-og samsýningar, auk þess hefur salurinn verið leigður út til nokkurra góðgerðarsamtaka, fyrir tónlistarupptökur og fyrir ýmsa auglýsendur.  
Félagsmenn ganga alltaf fyrir með sýningar, SÍM byrjar í haust á að bóka salinn fyrir næstu tvö ár og verður að staðfesta sýningarnar svo hægt sé að setja inn aðra viðburði þegar salurinn er laus. 
 

SÍM SALURINN í Hafnarstræti það þarf að sækja um sýningaarpláss í Hafnarstræti eins og áður. Sýningarstjóri velur úr innsendum umsóknum og raðar niður tímabilum. Freyja Eilíf var sýningarstjóri Salarins fyrir árið 2020.  Auglýst er eftir umsóknum um sýningar félagsmanna einu sinni á ári og standa sýningarnar yfir í um þrjár vikur, en í lok hvers mánaðar eru samsýningar gestalistamanna SÍM.  Nýbreytni hefur verið gerð á Salnum nú miðast opnunartíminn ekki lengur við opnunartíma skrifstofu SÍM heldur getur listamaðurinn ráðið dögum og tíma en viðkomandi þarf að sjá um yfirsetuna sjálfur. 
Sýningarnar hafa verið vel sóttar og hægt er að fylgjast með því hvað er á dagskrá bæði á heimasíðu SÍM og Facebook-síðu félagsins.   
Árið 2020 voru eftirtaldir félagsmenn með sýningu í SÍM – salnum: 
Jón Magnússon, Viktor Pétur Hannesson, Álfheiður Ólafsdóttir og Elín Edda Árnadóttir  
Það sem af er ári hafa eftirtaldir félagsmenn verið með sýninu í SÍM-salnum: 
Aðalheiður Valgeirsdóttir, Árni Valur Axfjörð, Laura Valentino, Ragnheiður Ragnarsdóttir, Hafdís Helgadóttir og Sigríður Ágústsdóttir. 
 

ALÞJÓÐLEGUR DAGUR MYNDLISTAR, 15. apríl 2021, var haldinn hátíðlegur í fyrsta sinn á Íslandi nú í vor. Hildur Elísa Jónsdóttir myndlistarmaður var verkefnisstjóri. Ákveðið var að kynna listamannarekin rými víða um land. Vegna fjárskorts og samkomutakmarkana var ekki hægt að vera með viðamikla hátíð eða fara í allsherjar úttekt, en vakin var athygli á frábærri starfsemi nokkurra listamannarekinna rýma á Íslandi, með því að birta eitt myndskeið á dag þar rætt var við forsvarsmenn nokkurra rýma og skyggnst á bak við tjöldin. Sérstök dagskrá var líka á Instagram- og Facebook- síðum SÍM. 
 

 

HEIMSÓKNIR ERLENDRA SÉRFRÆÐINGA á myndlistarsviði og möppuviðtöl fyrir félagsmenn SÍM 
Frá því 2019 hefur formaður SÍM staðið fyrir heimsóknum erlendra sérfæðinga í samstarfi við Akademíu skynjunarinnar. Pari Stave frá New York er aðili að Akademíu skynjunarinnar og hefur verið lykilmaður í þessu starfi. Hún veitti félagsmönnum möppuviðtöl í Reykjavík og á Akureyri síðastliðið sumar. Pari Stave kom aftur til landsins núna í maí ásamt fjórum erlendum sérfræðingum, Ghiora Aharoni, Steven Estok, Shanay Jhaveri og Christopher Noey. Þau veittu öll félagsmönnum viðtöl í SÍM húsinu. Fleiri heimsóknir eru í farvatninu og verða þær auglýstar þegar nær dregur. 
 

TÍMARITIÐ MYNDLIST ART   
Listtímaritið Myndlist Art er samvinnuverkefni milli SÍM, KÍM, LHÍ, Myndlistarráðs og Listfræðifélags Íslands. Ritið á uppruna sinn í tímaritinu STARA sem SÍM gaf út. Starkaður Sigurðarson sem var ritstjóri Stara er ritstjóri nýja ritsins. Vonir SÍM standa til að í framtíðinni komi ritið út tvisvar á ári í framtíðinni. 
 

ARTÓTEK   
Þrátt fyrir Covid var jókst áhugi borgarbúa á að taka á leigu listaverk í Artótekinu, og var mikil fjölgun í gerð samninga milli safnsins og myndlistarmanna í SÍM.   
Artótekið, sem er samstarfsverkefni SÍM og Borgarbókasafnsins, var stofnað 2004. Árið 2017 tók yfir allt fjárhagslegt utanumhald Artóteksinns en Borgarbókasafnið sér um, eftir sem áður um hýsingu, kynningu og sýningarhald.  
Í Artótekinu er til leigu og sölu myndlist eftir félagsmenn SÍM. Markmiðið með Artótekinu er að kynna notendum Borgarbókasafns og öðrum íslenska samtímalist og gefa þeim kost á að leigja eða eignast listaverk á einfaldan hátt.  
Artótekið nýtur sívaxandi vinsælda hjá almenningi og eru 257 listaverk í útleigu í dag.  
Félagsmenn eru hvattir til tryggja gott úrval og eðlilega endurnýjun verka og að vera virkir á Facebook-síðu Artóteksins og nota myllumerkin #artotekid og #borgarbokasafnid.   
  
HEIÐURSLAUN ALÞINGIS 
Af heiðurslaunum listamanna sem Alþingi veitir er það helst að frétta að nú síðast var í annað sinn í röð bætt dægurtónlistarmanni á heiðurslaunalista Alþingis, en okkar ágætu myndlistarmenn forsmáðir. 
 

SKRIFSTOFA SÍM   
Auk formanns eru starfsmenn SÍM fimm talsins í fjórum stöðugildum: Ingibjörg Gunnlaugsdóttir, framkvæmdastjóri, Ásgerður Júlíusdóttir, skrifstofustjóri, Elma Óladóttir, bókari,  Martynas Petreikis, verkefnastjóri SIM Residency og Friðrik Weisshappel, umsjónarmaður alls húsnæðis. 
   
Starfsárið 2020 var krefjandi. Stjórn SÍM þakkar öllum nefndarmönnum sem hafa unnið gott starf fyrir SÍM á árinu og öllum þeim sem hafa komið að þeim mikilvægu verkefnum sem SÍM hefur unnið að.   
  

FRAMTÍÐ 2021 
Mánuður myndlistar sem haldin verður í október 2021. 
Í vor var sent út bréf skóla sem málið varðar til að kanna hverjir hafa áhuga á að fá listamenn í heimsóknir. Ásgerður Júlíusdóttir skrifstofustjóri SÍM mun halda utan um verkefnið. Stefnt er á að skólakynningar Mánaðar myndlistar verði haldnar með hefðbundnum hætti næsta haust, ef Covid leyfir. 
 

TORG 2021 LISTAMESSA í Reykjavík verður haldin í þriðja sinn á Hlöðuloftinu á Korpúlfsstöðum í haust og verður messan opnuð föstudaginn 1. október og að þessu sinni verða tvær sýningarhelgar opnunin 1. október og opið helgina 2. og 3. okt. og aftur helgina 9-10.október. 
Sú nýjung verður viðhöfð að ráða sýningarstjóra. Umsækjendur um sýningarpláss munu þurfa að senda inn hugmynd að verkavali í sinn bás. Vegna takmarkaðs fjölda bása í salnum mun sýningarstjóri velja úr insendum umsóknum. Auglýst verður eftir umsóknum í júní. 
  
Þrír  buðu sig fram til stjórnarsetu næsta kjörtímabil 2021-2023 
Hildur Elísa Jónsdóttir, Pétur Thomsen og Elísabet Stefánsdóttir.  
Þar sem ekki fleiri framboð bárust, telst stjórnin sjálfkjörin og bjóðum við þau velkomin til starfa.    
 
Næsta stjórn SÍM verður þannig skipuð næsta kjörtímabil: 
Anna Eyjólfsdóttir, formaður 
Hlynur Helgason, varaformaður 
Með stjórnendur  
Freyja Eilíf 
Pétur Thomsen 
Hildur Elísa Jónsdóttir 
Varamenn  
Elísabet Stefánsdóttir og 
Páll Haukur Björnsson 
Virðingarfyllst,  f.h. stjórnar SÍM

Anna Eyjólfs, formaður 
